
ᐃᖅᑲᓇᐃᔮᒃᓴᖃᕈᒪᓇᔭᖅᐱᑦ 

ᖃᐅᔨᓴᖅᑎᐅᓗᑎᑦ ᐆᒪᔪᕐᓂᒃ 

ᐆᒪᔪᐃᓪᓗ ᓇᔪᒐᖏᓐᓂᒃ?

ᐃᖅᑲᓇᐃᔮᖅ ᑭᓱᓕᕆᓐᓇᖅᐸ?

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᑲᓇᑕᒥ ᑲᒪᒋᔭᖃᓲᖑᕗᑦ ᐆᒪᔪᓕᕆᓂᕐᒨᖓᔪᓂᒃ 
ᒐᕙᒪᑐᖃᒃᑯᑦ ᐱᓕᕆᐊᕆᔭᕆᐊᖃᖅᑕᖏᓐᓂᒃ ᓲᕐᓗ 
ᑎᖕᒥᐊᑦ ᑎᑭᑦᑕᓲᑦ, ᐃᓄᐃᓴᒡᓕᓗᐊᖅᓯᒪᔪᑦ ᐊᒻᒪ 
ᑲᓇᑕᓕᒫᒧᑦ ᐊᒃᑐᐃᓯᒪᓂᓕᖕᓂᒃ ᐃᓂᒋᔭᐅᕙᒃᑐᓂᒃ. 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ  
ᑲᓇᑕᒥ ᖃᐅᔨᓴᕆᐊᖅᑐᖅᑕᐅᓯᒪᕐᓂᖅᑕᖃᖅᑎᑦᑎᕙᒃᑭᕗᑦ 
ᐆᒪᔪᓂᕆᓂᕐᒨᖓᔪᓂᒃ.

ᐃᖅᑲᓇᐃᔭᕋᔭᖅᐳᑎᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ  ᑲᓇᑕᒥ ᐊᒡᓚᒡᕕᐊᓂ 
ᐃᖃᓗᒡᓂ ᔭᓗᓇᐃᒥᓘᓐᓃᑦ. ᐊᒻᒪᓗᑦᑕᐅᖅ 
ᐃᖅᑲᓇᐃᔮᒃᓴᖅᑕᖃᑐᐃᓐᓇᕆᐊᖃᖅᐳᖅ ᖃᓪᓗᓈᓃᑦᑐᓂᒃ 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᑲᓇᑕᒥ ᐊᒡᓚᒡᕕᖏᓐᓂ ᖃᐅᔨᓴᖅᑎᑦ ᐱᓕᕆᐊᖃᖅᐸᑕ 
ᐃᑭᐅᖅᑕᖅᑐᒥ ᐆᒪᔪᓂᒃ ᔭᒍᑕᒃᑕᐅᑦᑕᐃᓕᑎᑦᑎᓂᕐᒥ 
ᐅᐃᓂᐱᒡᒥᓘᓐᓃᑦ ᐋᑐᕚᒥᓘᓐᓃᑦ.

ᐱᓕᕆᐊᖃᕐᓂᕆᔭᕐᓄᑦ ᑕᓯᐅᖅᑕᐅᓇᔭᖅᐳᑎᑦ ᐊᑕᐅᓯᕐᒧᑦ, 
ᐊᓯᖏᓐᓂᒃ ᐱᓕᕆᖃᑎᖃᕈᓐᓇᕐᒥᓗᑎᑦ. 

ᐃᑲᔪᖅᑎᐅᖃᑦᑕᕋᔭᖅᐳᑎᑦ ᐊᒡᓚᒡᕕᖕᒥ 
ᐱᓕᕆᐊᖑᔪᓂᒃ ᔭᒍᑕᒃᑕᐅᑦᑕᐃᓕᒪᑎᑦᑎᓂᕐᒨᖓᔪᓂᒃ. 
ᐊᒡᓛᓪᓘᓐᓃᑦ ᖃᐅᔨᔭᕆᐊᖅᑐᖅᓯᒪᕝᕕᐅᔪᒥ 
ᐱᓕᕆᐊᖃᕆᐊᖅᑐᕈᓐᓇᕆᕗᑎᑦ. ᐱᓕᕆᐊᖑᕝᕕᒋᔭᒃᑯᑦ 
ᓄᓇᓕᖕᓂᒃ ᐅᖃᖃᑎᖃᕆᐊᖃᖃᑦᑕᕋᔭᖅᐳᑎᑦ 
ᐃᓄᐃᓴᒡᓕᓗᐊᖅᓯᒪᓂᕋᖅᑕᐅᓕᖅᑐᓂᒃ, ᕿᒥᕐᕈᔭᖃᕐᓂᖅ 
ᖃᐅᔨᓴᕐᓂᕆᔭᐅᔪᓂᒃ ᑎᑭᑦᑕᖅᑐᑦ ᑎᖕᒥᐊᑦ 
ᒥᒃᓵᓄᑦ, ᐊᒻᒪ ᖃᐅᔨᓴᕆᐊᖅᑐᖅᓯᒪᕝᕕᐅᓇᔭᖅᑐᒥᒃ 
ᐊᑐᖅᑕᐅᔭᕆᐊᓕᖕᓂᒃ ᐸᕐᓇᐃᓯᓂᖅ.

ᐃᓕᓐᓂᐊᖅᑎᑕᐅᓇᔭᖅᐳᑎᑦ (ᓲᕐᓗ ᑐᐊᕕᕐᓇᖅᑐᒃᑯᑦ 
ᐋᓐᓂᖅᑐᓕᕆᓂᖅ, ᑕᒻᒪᕇᒃᑯᑎᓕᕆᓂᖅ) 
ᐃᖅᑲᓴᐃᔮᕆᔭᕐᓄᑦ ᐊᑐᕆᐊᓕᖕᓂᒃ. ᐊᒻᒪ 
ᐃᓕᑕᖃᕋᓱᖂᖅᑕᐅᓇᔭᖅᐳᑎᑦ ᐊᑐᐃᓐᓇᖅᑕᖃᓕᕌᖓᖓ 
ᐃᓕᓐᓂᐊᕐᓂᕐᓄᑦ ᐃᖅᑲᓇᐃᔭᕐᓂᕆᓇᔭᖅᑕᕐᓄᓪᓘᓐᓃᑦ 
ᓯᕗᒧᐊᒃᐹᓪᓕᐅᑕᐅᓇᔭᖅᑐᓂᒃ.

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑲᓇᑕᒥ, ᐱᓕᕆᖃᑎᖃᕐᖢᑎᒃ ᓄᓇᕗᑦ ᑐᙵᕕᒃ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᑦ ᐃᓄᖕᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᒪᑕ 

ᐃᓕᑎᑲᓐᓂᕈᒪᔪᓂᒃ ᐊᒡᓚᒡᕕᒥ ᐃᖃᓇᐃᔭᕐᓂᕐᒥᒃ 

ᑕᖅᑭᓄᑦ ᑎᓴᒪᓄᑦ ᐊᐅᔭᒃᑯᑦ.

ᐱᕝᕕᓴᖃᑎᑕᐅᕗᑎᑦ ᐃᑲᔪᖅᑕᐅᓗᑎᑦ ᐱᓕᒻᒪᓴᑎᑕᐅᓗᑎᑦ 

ᐊᒻᒪ ᐱᓕᕆᓂᒃᑯᑦ ᖃᐅᔨᕚᓪᓕᖅᑕᖃᕐᔪᐊᕐᓂᐊᖅᐳᑎᑦ 

ᒐᕙᒪᒃᑯᑦ ᑭᒡᓕᓯᓂᐊᖅᑎᖏᓐᓂᒃ ᐱᓕᕆᖃᑎᖃᕐᓗᑎᑦ 

ᐃᖃᓗᖕᓂ ᔭᓗᓇᐃᒥᓘᓐᓃᑦ ᐅᕝᕙᓘᓐᓃᑦ ᓇᓂᑐᐃᓐᓇᖅ 

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑲᓇᑕᒥ  ᐊᒡᓚᒡᕕᖏᓐᓂ ᑲᓇᑕᒥ.

ᑭᒃᑯᑦ ᐃᖅᑲᓇᐃᔮᖅᑖᖅᑎᑕᐅᔪᓐᓇᖅᐸᑦ?

ᐃᖅᑲᓇᐃᔮᖅᑖᕋᓱᒍᓐᓇᕐᓂᐊᕈᕕᑦ:
• ᓄᓇᕗᒻᒥᐅᑦ ᐃᓄᒋᔭᕆᐊᖃᖅᐹᑎᑦ

• ᐃᖅᑲᓇᐃᔮᕆᓗᒍ ᐱᓕᕆᐊᕆᔪᒥᓇᕆᒍᕕᐅᒃ 
ᐆᒪᔪᕐᓂᒃ ᖃᐅᔨᓴᖅᑎᐅᓂᕐᒥᒃ ᑕᒪᑐᒧᖓᓘᓐᓃᑦ 
ᐊᒃᑐᐃᓯᒪᓂᓕᖕᒥᒃ

ᐅᑭᐅᖏᓐᓄᑦ ᑭᒡᓕᖃᖅᑎᑕᐅᔪᖃᙱᓚᖅ.

ᐃᓅᓗᑎᒃ    
ᐱᓕᒻᒪᒃᓴᖅᑐᑦ 
ᐱᓕᕆᐊᓴᓂᒃ

ᑭᓱᒥᒃ ᐱᕚᓪᓕᕐᓂᖃᕋᔭᖅᐱᑦ?

• ᐊᐅᔭᓕᒫᖅ ᑮᓇᐅᔾᔭᒃᓴᕐᓇᑦᑎᐊᖅᑐᒥᒃ 
ᐃᖅᑲᓇᐃᔮᖃᕐᓗᑎᑦ

• ᐊᑑᑎᓕᓪᓚᕆᖕᒥᒃ ᐃᖅᑲᓇᐃᔭᕐᓂᑯᖃᓕᕐᓗᑎᑦ

• ᐱᓕᕆᖃᑎᖃᕐᓗᑎᒃ 
ᖃᐅᔨᒪᓂᖃᖅᑑᑎᒋᔭᐅᔪᓂᒃ ᑭᒡᓕᓯᓂᐊᖅᑎᓂᒃ

• ᐃᖅᑲᓇᐃᔭᖃᑎᖃᕐᓂᕐᒥᒃ ᑎᒥᐅᔪᓂᒃ 
ᐆᒪᔪᓕᕆᐱᕙᒃᑐᓂᒃ ᓄᓇᕗᒻᒥ (ᓲᕐᓗ ᐃᓄᐃᑦ 
ᑎᒥᖏᑦ, ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᑦ)

• ᐃᑲᔪᖅᓱᖅᑕᐅᓗᑎᑦ ᐱᓕᒻᒪᒃᓴᖅᑎᑕᐅᓗᑎᓪᓗ 
ᐃᖅᑲᓇᐃᔮᖃᔅᓲᔭᓛᕐᓂᕐᓄᑦ ᐃᑲᔪᕋᔭᖅᑐᒥᒃ 
ᐆᒪᔪᓕᕆᓂᕐᒥᒃ ᖃᐅᔨᓴᕐᓂᕐᒥᒡᓗ 
ᓇᔪᒐᕆᔭᐅᔪᓂᒃ.  

• ᐃᖅᑲᓇᐃᔮᖃᕈᓐᓇᕐᓂᖅ 
ᐱᐅᖅᓱᐅᕐᓂᕐᒨᖓᔪᓂᒃ ᐅᑭᐅᖅᑕᖅᑐᕐᒧᑦ 
ᑐᕌᖓᓪᓗᐊᖅᑐᓂᒃ

“ᐃᖅᑲᓇᐃᔮᖃᕐᓂᖅ ᐊᕙᑎᓕᕆᔨᒃᑯᑦ  ᐊᒻᒪᓗ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ  ᐊᑐᕐᓂᖃᓚᐅᖅᐳᖅ 

ᓂᕈᐊᖅᑕᖃᕆᐊᒃᓴᖅ ᐆᒪᔪᓕᕐᓂᕐᒧᑦ ᐃᖅᑲᓇᐃᔮᖃᕐᓂᕐᒥᒃ, ᐊᒻᒪ 

ᐱᓕᕆᐊᖃᕈᓐᓇᕈᑎᒋᓚᐅᖅᐸᕋ ᐆᒪᔪᕐᓅᓕᖓᔪᓂᒃ ᐃᓄᖕᓄᑦ 

ᐊᒃᑐᐃᓯᒪᓂᖃᕐᔪᐊᖅᑐᓂᒃ.”

ᔭᐃᓴᓐ ᐊᕿᐊᕈᖅ, ᐃᖃᓗᐃᑦ—ᐃᖃᓗᐃᑦ ᐊᒡᓚᒡᕕᐊᓂ 

ᐃᖅᑲᓇᐃᔭᓚᐅᖅ ᐊᐅᔭᒃᑯᑦ ᐃᓕᓐᓂᐊᖅᑎᓪᓗᓂ.  

(ᑭᖑᓂᐊᒍᓪᓗ ᐃᑲᓇᐃᔭᓕᓚᐅᖅᑐᖅ ᐊᕙᑎᓕᕆᔨᒃᑯᑦ 

ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 

ᐃᑲᓇᐃᔭᖅᑎᓪᓚᕆᖑᕐᖢᓂ)

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕝᓘᓐᓃᑦ ᐆᒃᑐᕈᒪᓇᔭᕈᕕᑦ:
 ( 867-979-8037
 7 ec.arif-ifra.ec@canada.ca  
8 http://www.tunngavik.com/blog/publication_categories/iibas/

ᐃᖃᓇᐃᔮᑕᕈᒪᔾᔪᑎᓂ ᐱᔪᒪᔪᒍᑦ ᑎᑭᓪᓗᒍ ᕖᕝᕗᐊᕆ 28, 2020

ᐆᒃᑑᑎᒋᓪᓗᒋᑦ ᐃᓚᖏᑦ ᐊᓪᓚᒡᕖᑦ ᐃᖅᑲᓇᐃᔭᕐᕕᒋᑐᐃᓐᓇᕆᐊᖃᖅᑕᑎ:

ᐊᕙᑎᓕᕆᔨᒃᑯᑦ ᑲᓇᑕᒥ, ᓴᓇᖃᑎᖃᖅᖢᑎᒃ ᓄᓇᕗᑦ ᑐᙵᕕᒃᑯᓐᓂᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐱᒋᐊᖅᑎᑦᑎᓂᐊᖃᕐᓂᐊᓪᓚᕆᒃᐳᑦ ᑖᔅᓱᒥᖓ ᐱᓕᕆᐊᒥᒃ ᐊᑖᒍᑦ 
ᐃᓄᐃᑦ ᐊᒃᑐᐊᔭᐅᓂᖏᓐᓄᑦ ᐃᑲᔫᑎᖏᓐᓄᑦ ᐊᖏᖁᑎ ᓴᐳᒻᒥᔭᐅᓯᒪᔪᓄᑦ ᑎᖕᒥᐊᓂᒡᓗ ᒪᓐᓂᖏᓐᓂᒡᓗ ᐱᕝᕕᐅᑦᑕᐅᓕᒪᕝᕕᖕᓄᑦ.

ᐃᖃᓗᐃᑦ
ᖃᔅᓯᑦ: 
• 6-ᐸᓗᐃᑦ ᑲᓇᑕᒥ ᐆᒪᔪᓕᕆᔨᕐᔪᐊᑦ 

ᐃᖅᑲᓇᐃᔭᖅᑎᖏᑦ

ᖃᓄᐃᓕᐅᕐᓃᑦ: 
• ᐅᑭᐅᖅᑕᖅᑐᕐᒥ ᑎᖕᒥᐊᓂᒃ ᐃᒪᕐᒥᐅᑕᕐᓂᒃ 

ᖃᐅᔨᓴᕐᓂᖅ
• ᓇᔪᒐᕆᔭᐅᔪᑦ ᐱᐅᖅᓱᐊᖅᑕᐅᔪᓪᓗ
• ᐃᓄᐃᑦ ᐊᒃᑐᐊᔭᐅᓂᖏᓐᓄᑦ ᐃᑲᔪᑎᓄᑦ 

ᐊᖏᖃᑎᒌᒍᑎ ᐊᑐᓕᖅᑎᑕᐅᓂᖓ
• ᐆᒪᔪᐃᑦ ᐃᓄᐃᓴᒡᓕᓗᐊᖁᓇᒋᑦ ᐱᖁᔭᖅ 

ᐊᑐᓕᖅᑎᑕᐅᓂᖓ

ᔭᓗᓇᐃ
ᖃᔅᓯᑦ: 
• 16-ᐸᓗᐃᑦ ᑲᓇᑕᒥ ᐆᒪᔪᓕᕆᔨᕐᔪᐊᑦ 

ᐃᖅᑲᓇᐃᔭᖅᑎᖏᑦ

ᖃᓄᐃᓕᐅᕐᓃᑦ: 
• ᑎᖕᒥᐊᓂᒃ ᓯᒡᔭᒥᐅᑕᓂᒃ, ᓄᓇᒥᐅᑕᓂᒃ, 

ᐃᒪᕐᒥᐅᑕᓂᒡᓗ ᖃᐅᔨᓴᕐᓂᖅ
• ᓇᔪᒐᕆᔭᐅᔪᓂᒃ ᓴᐳᒻᒥᓂᖅ
• ᐆᒪᔪᐃᑦ ᐃᓄᐃᓴᒡᓕᓗᐊᖁᓇᒋᑦ ᐱᖁᔭᖅ 

ᐊᑐᓕᖅᑎᑕᐅᓂᖓ

ᐅᐃᓂᐱᒡ
• ᖃᐅᔨᓴᕐᓂᖅ ᑲᙳᓂᒃ

ᐋᑐᕚ
• ᖃᐅᔨᓴᕐᓂᑦ ᐃᒪᕐᒥᐅᑦᑕᓂᒃ ᑎᖕᒥᐊᓂᒃ ᐊᒻᒪ 

ᒥᑎᕐᓂᒃ ᐊᒡᒋᐊᕐᔪᖕᓂᒡᓗ


